
〈聚。行經北海恍自失。出見西施羞反顧。殘膏秪欲借鄰光。餘潤有如蒙曉霧。君侯雅志和薰風。聖主恩光深湛露。事業終期白日懸。功名已見青雲〉

〈附。願公歸侍玉皇案。天香復與金童炷。願公西取王母環。雲車直指瑶池騖。要當都俞廟堂上。豈乆淹留井參度。顧我塵埃不足論。屈曲世間隨所〉

〈寓。勝游每恨不相同。郵遞猶欣日日通。玉賬未容佳境到。雲山已在好詩中。靈珠忽富千金贈。凡馬堪嗟萬古空。展卷髙吟知幾過。大音一震耳〉

〈根聾。塵勞汩没老尤頑。遍走岷峨杳靄間。筋力已疲難報國。田園有計即歸山。何期俗駕經時出。却得浮生數日閑。已請一麾江海去。故應生入〉

〈玉門關。新篇孤峻絶階梯。照眼光芒五色迷。已向詩壇稱獨步。不妨祖令更全提。來詩多雜禪語。眞空雅興髙情契。絶景終希大手題。餘事文章〉

〈暫遊戲。要將李杜與名齊。住因得坎去乘流。萬里西南更倦遊。三逕未成歸計晚。一尊猶喜故人投。小篇偶寓詩筒去。佳句還勞驛使酬。得與諸〉

〈賢更倡和。故應盛事播西州。我登峨眉山。偉觀天下少。觀公驚俗句。更覺眉山小。短章鋒斬絶。大篇氣深杳。紙弊墨色渝。讀誦不能了。用盡登〉

〈山力。方知行路難。孤峯寧乆駐。半嶺敢求安。逺目窮千里。危腸攪百酸。川原忽開豁。岐路正平端。露宿風餐走部封。要詢民瘼下情通。消磨光景〉

〈驅馳裏。疲弊精神倥偬中。珠玉忽收千里贈。塵埃頓洗一襟空。病餘快覺心情爽。愈却頭風耳不聾。來詩云來時梅破萼。忽折枝頭酸。此句形容節〉

〈物。可見征役之乆。其為警策。古作者不是進也。丘園養浩乆懷安。忽侍天威咫尺間。草制方觀周誥命。籌邊聊重蜀江山。摶風已激三千水。掣電〉

〈終歸十二閑。天遣詞人來作牧。勒銘重刻劍門關。羈懷感槩少多違。世路迍邅老更迷。松檟十年乖種植。妻孥萬里困携提。龍門偶幸餘光借雁〉

〈塔曾同伯氏題。擁篲秪今知不晚。曹裝猶未去三齊。武林一别幾經秋。誰料同為錦里游。蒹葦已慚瑶樹𠋣。瓊琚仍愧木瓜投。小詩勉向忙中和。〉

〈大白難禁醉裏酬。他日東南陪䎸語。故應相對話刀州。從來方面貴。體尊吟咏少。君侯七尺軀。詩膽看更小。句如星斗爛。氣與雲天杳。詞源倒三〉

〈江。傾瀉何時了。聖主不忘逺。惠懷堯所難。如何吾所部。疲瘵未全安。詔條少宣布。牒訴多悲酸。撫節夜長歎。憂慚非一端。贈襄陽帥吳彦猷〉

〈令威千歲歸。城郭尚如故。我今還故鄉。陵谷亦易處。荆榛荒舊蹊。溪壑改新路。城中十萬家。碧瓦生烟霧。茅茨變閭閻。舊屋無一柱。相逢訪親舊。十〉


〈百不一遇。豈無新人民。徃徃皆旅寓。元帥念疲瘵。撫養若稚孺。近聞田里間。稍稍復逃户。會當一二年。功效見生聚。但恐鋒車來。追詔不容住。努力〉

